Liturgie Fryske tsjinst Doarpstsjerke Surhuisterveen, snein 26 april 2026
Liet foarôf: Liet 216
Dit is in moarntiid, as oait de earste.
’t Liet fan ‘e klyster makket God grut.
Tank foar it sjongen, tank foar de moarntiid,
beide ûntspringe nij oan it wurd.
Dauw’ oer de ierde, sinne fan boppen,
hearlike hôftún, rook fan alear.
Tank foar de beammen, blommen en fruchten,
al wa’t hjir omrint, moetet de Hear.
Dei fan myn libben,, ljocht foar myn eagen,
ljocht dat al fonk’le dêr’t Eden lei.
Priizgj’yn ‘e moarntiid God foar syn skepping,
priizgje bliermoedich syn nije dei. 
Wurd fan wolkom en ôfkundigingen
Yntochtsliet: Psalm 107: 1, 2 en 3
Lit no de lofsang klinke:
wat is de Heare goed!
Ja, God woe om ús tinke
en hat ferlossing stjoerd.
Dat is it lokkich liet
fan wa’t út fiere lannen
befrijd op hús oan giet,
ûntslein fan boei en bannen.
Guon doarmen troch woestinen,
hja swalken nacht en dei;
dêr wie gjin paad te finen,
gjinien kaam har benei.
Hja seagen út nei brea
en gien,’ al hast fersmachte,
troch ’t woeste toarre gea
dêr’t har gjin útkomst wachte. 
Hja moatte God oanbidde:
de Hear hat om har tocht,
Hy dy’t yn har fermidden
syn wûnderwurk folbracht.
No is har toarst ferslein,
yn geunst hat Hy har sêde; 
har lijen naam in ein,
Hy hat har libben rêden.
Stil gebed
Moedjouwing en groet
Oanslutend sjonge we  fan Psalm fers 4
No bringe wy de Heare
om syn goedgeunstichheid
oanbidding, tank en eare:
ús God docht wat Er seit.
Wa’t mei syn hiele hert
Him oanropt om genede,
dy wurdt yn frijheid set,
dy kroant Hy mei syn frede. 
Sjonge Liet 207: 1, 2 en 3
Mei ’t rizen fan de nije moarn
komt ús Gods trou en goedens oan;
dy blinkt en bliuwt as dau sa fris
salang ’t dei op ierde is.
O Kristus, moarnsstjer geef en klear,
wês mei jo geunst ús hertsbegear;
ûntstek jo ljocht oer ús bestean,
dan kin jo heil ús net ûntgean.
Driuw, Hear, it tsjuster by ús wei;
nim, opgeand ljocht, ús blinens mei
en hoedzj’ús hert foar alle kwea,
foar argewaasje, skand’ en skea
Leefregel
Sjonge  Liet 207: 4
Dat wy yn kleare ljochtskyndei
ús paad gean, wat ek komme mei,
yn fêst betrouwen dat ús neat
jo leafd’ en grutte trou ûntkeart. 
Gebed
Bibellêzing:  Johannes 14: 16 t/m 17 en 25 t/m 28
As jimme My leafhawwe, sille jimme jim oan myn geboaden hâlde. En Ik sil it myn Heit freegje, dan sil Er jimme in oare Helper jaan, om foar ivich by jimme te bliuwen; dat is de Geast fan ‘e wierheid; de wrâld kin dy net yn har opnimme, want hja sjocht Him net en ken Him net; jimme kenne Him want Hy bliuwt by jimme en sil in jimme wêze.
Dat haw Ik jimme sein, no ’t Ik noch ûnder jimme tahâld; de Helper, de hillige Geast dy’t  myn Heit yn myn namme stjoere sil, dy sil it jimme allegearre leare en jimme alles wer yn ’t sin bringe, wat Ik jimme sein haw. 
Frede lit Ik jimme nei, myn frede jou Ik jimme; net lykas de wrâld frede jout, jou Ik jimme dy. Wurd mar net oerstjoer en sit mar net yn noed, jimme hawwe heard, dat Ik tsjin jimme sein haw: Ik gean fuort en kom wer by jimme. As jimme My leafhienen, soenen jimme der bliid om wêze, dat Ik nei myn Heit ta gean, want myn Heit is mear dan Ik. 
Sjonge Lied 538: 1, 3 en 4 
In minske wêz ‘op ierde,
troch tiid en romte gean,
is libje fan genede
en einichheit ferstean,
is libje fan de wurden
dy’t God de mins beskreau
en lyk as Jezus wurde
doe’t Him it libben dreau.
As minsk’ ûnder de sinne
bestean yn romt’ en tiid,
dat is de dea fernimme,
de frede en de striid,
de dagen en de nachten,
de honger en de toarst,
de fragen en de klachten,
bekommernis en koarts.
As minske  ûnder de sinne
bestean yn romte en tiid,
dat is de Geast fernimme
dy’t nei it libben liedt;
de neiste bystân biede
en mei Gods wurden gean,
dat is op dizze ierde
it duvelswurk wjerstean.
Preek 
Sjonge Liet 340 b, belidenis fan it leauwe
Ik leau yn God de Heit, de Almachtige,
Skepper fan himel en fan ierde.
En yn Jezus Kristus,
syn iennichst berne Soan,
ús Heare,
dy’t ûntfongen is fan de Hil’ge Geast,
berne út é faam Maria,
dy’t lit hat ûnder Pontius Pilatus,
dy’t krusig’ en stoarn is en begroeven,
deltein yn it deaderyk
en op de tredde dei wer opstien
fan de deaden,
opfearn nei de himel,
sittend oan é rjochterhân fan God,
de almachtige Heit,
dêr’t Er weikomme sil om te oardieljen
de libbenen en de deaden.
Ik leau yn de hillige Geast,
ik leau ien hillige, katholike tsjerke,
de mienskip fan de hilligen,
de ferjouwing fan de sûnden,
de feriz’nis fan it lichem
en in ivich libben.
Amen, Amen, Amen
[bookmark: _Hlk146264246]Gebeden, ôfsluten mei Liet 117 ut Hertslach God fan fier en hein ús Heit ( it ús Heit yn in beriming van Eppie Dam mei in meldij fan Hindrik van der Meer
1.God fan fier en hein ús Heit,
dat wy hilligje jo namme,
ûnder ús sa faak ûntwijd,
troch jo eigen bern beskamme. 
2.Bûch de folken nei jo wet,
lit jo ryk op ierde komme.
Byn jo wil ús op it hert
en wy sykhelje ferromme.
3.Jou ús hjoed ús deistich brea
en ferjou wat wy misdiene,
sa't ek wy ferjûn ha, Hear,
al dy't skuldich foar ús stiene.
4.Lit oer ús gjin neare nacht,
lied ús net yn blyn begearen.
Binne wy yn duvels macht,
Hear, ferlos ús fan 'e kweade.
5.God fan fier en hein ús Heit,
wûnder heimnis is jo namme,
grut yn krêft en hearlikheid,
oant yn alle tiden. Amen
Collecten
Sjonge Slotliet liet 1010: 1, 2 en 4
O Hear, wol frede skinke,
de wrâld is yn gefjocht.
Hoe moai de wurden klinke,
de sterkste nimt it rjocht.
It ûnrjocht slacht op ierde
rûnom foar master op,
ferlern giet elke waerde,
o Heare, hear ús rop
O Hear, wol frede skinke,
wy wachtsje al sa lang.
Rêd ús want wy fersinke,
de minsken binne bang,
fertsjuster’ is de sinne,
ús leauwe net sa grut;
lit, Hear, ús net alinne,
o Jezus, sprek jo wurd. 
O Hear, wol frede skinke,
bekear ús fûle hert.
Lit ús jo leafd’ oertinke
en brek ús blyn ferset.
Lit mûl’ en hân har foegje
nei jo gerjochtigheid
en fan jo frede tsjûgje:
dy frede wint it pleit. 
Zegen,
ôfslutend sjonge we ‘t  Amen
